
»Gæca dam Ibmel labba, !>Son dagai raflie su ruosa
gutte mailme suddo guodda!« — — —  varai bokte.«

No. 23. 9ad jakkegærdde.
»Nuorttanaste« m aksa ovta kruvna jakkoda 

gast, blađđe dinggujuvvu juokke poasta- 
rappe lutte.

l»Nuorttanaste« olgusboatta guovte gærde 
j m anost — dam 15ad ja  dam 30ad bæive 

juokke manost.

Lægo dust juovlla-illo?
Don logak  juovllabæive evange

lium est, atte engelak n j ig je  vuolas 
Betleheima luokaidi ja  lavllo. Maid 
lavllu si? Si lavllu illo-lavllaga. Si 
lavllu dam bæste birra, mi læi riega- 
dam. Si m aidnu Ibmela damditi go 
son rakisti mailme nuft, atte son sad- 
di su aino-riegadam barnes. Vaiko 
galle si æi darbasam  dam bestujume; 
dastgo si æi læm soddodam, de dat 
a lm aken illodatti sin vaimo, go si oid- 
ne, m aggar fuola Ibmel ani dam  sud- 
dost bosta tuvvum  mailme oudast.

Don dovdak sin lavllag. D at 
Suogja navt:

Gudne lekus Ibm eli allagasast 
ja  raflie ædnam alde, olbmuidi buor- 
ređokkalašyuotta.

Lægo dust juovlla-illo? Olbmuk 
lavvijek juovlai-aige go gavnadek cælk
ket gutteg guimidasasek: »Ilolas juovl- 
lak!« Dat læ okta cabba vierro. M ut
to mon balam, atte ædnagak celkkek 
dam  guokta sane dusse dabe ja  viero 
diti. Mon balam, atte æna§ oasse olb
muin æi jurdaš, maid dat savaldak 
sistes doalla. Illo berre galle læt 
juovlai aige. Juovlak  æi læk morraš, 
mutto illo basek. Manditi? Damditi go 
m in bæste ja  gonagas læ riegadam . 
Mutto go mi dal gæccap biramek 
mailmest, maid gavdnap  mi dalle? Mi 
gavdnap  galle ilo æ dnagi lutte; mutto 
lægo dat riftes juovlla-illo buokain? 
I eisege. M uttomid gavdnap  mi illo- 
dætne vuolla- ja  vineglasai birra, mot- 
tomid fast dansasalain ja  m uttom id 
borišvuođa, garrodæ m e ja geppisinie- 
lalaå ællem siste. Si illodet galle; m u t
to sin illo i læk riftes sortast. Si æi 
illod dam diti go bæste læ r iegadam , 
m utto  damditi go si dal moadde bæ i

ve ogguk navddasek  ja  havskotallat 
dam gæino alde, maid si rakistek. 
Sin illo læ mailmalag ja  oaggalas. 
Bæste læ galle riegadam  maidai sin 
diti, mutto si æi dovda đarbašlašvuo- 
đa dam bæstai; dastgo si æi læk Sad
dam suddolaggan . Si læk daina >dær- 
vasin,« gæk æi darbag dalkastægje.

Mutto æra lakai læ dai sieloi- 
guim, gæk læk dovddam suddoidæsek, 
gæk bavcas vaimoin læk ferttim jær- 
rat: »Lægo arbm o dust m udnji  Je-
susam?« Go juovlla-engel daggar sie- 
loidi algga lavllot: »Odne læ digjidi
bæste r ie g a d a m ,« de illo boatta vai- 
moidi ja  doaivo naste bagjana  juovl- 
laided guovsoin. D aggar sielok dak 
darbaSek bæste. Ige daggaridi maisto 
dat juovlla illo, maid  mailbme vaino- 
ta. Apostal Paulusin  celkkek si: 
»Buok anam  mon dusSen dam  ektoi 
atte dovddat Jesusa ja dovddu juvvu t 
sust. Si darbaSek Jesusa maidai Go- 
nagassan. Si celkkek illo-vaimoinr 
»Min gonagas læ riegadam.» Mi 
m uittep  buokak, m aggar illo Norga 
rikast lad dam jage , go mi ædnam- 
las gonagasa valljimek. Buok plæv- 
gak legje gessujuvvum  allaget* stag- 
goidi, ja lavllagak ja illo-cuorvvasak 
gullujegje gæcest gæccai min æ d n a
mest. Mutto berrego dal min illo 
læt ucceb go alme ja æ dnam  gona
gas læ r iegadam ? Hærra læ je3 cælk
kam, atte son galgga læt gonagas J a 
kob vieso bagjel agala§ aiggai ige 
galga læt loappa su gonagas rikast.

Mi berrep illodet, rakis lokkek, 
dam juovlla-aige ja  gitet Ibmela, g u t 
te i læk m in vajaldattam , mutto  væ
ke læ migjidi saddim. Mi berrep doal
lat juovlaid Jesusin. Gi dietta, gal 
sattek dak juovlak læt dak maŋemu- 
sat mangasi mist, ja  jos mi aiggop 
daihe ju rd a ie p  bæssat cokkanet daidi

agala§ juovllabeividi almest, de ber
rep mi dabe anno-aigest algget ju o v 
laid doallat Jesusin. A ddus Ibmel 
migjidi buokaidi dam arm o su rakis- 
vuođas diti.

Mi savvap buok »Nuorttanaste« 
lokkedi ja  ustebidi ilolas juovlaid  
Hærra siste.

Nuotta: Okt’ ucca manas. ilolas.
1. Damditi illo-aigge læ 
ja  avvo-juovllabasse, 
go Ibm el bardne almøstes 
dam ædnam ala bođi; 
dat stuora vuollanæbme læi 
ja  stuora vaivasvuotta læi, 
maid K ristus alas valdi, 
go bodi guossen ædnami 
ja  balvvalægjen olbm uidi 
sin bæstet ællem sisa.

2. Dal alm ostuvai ædnami 
dat cabba ucca barnas,
gi buttes nieidast riegad i 
buok olbmui stuora ill on.
Jos Jesus i læm riegadet, 
de læimek buokak hæ vvanet 
ja  lapput agalagat.
Damditi lekus Jesusi 
dal gitos, gudne ram adus, 
gi dussat i min diktam!

3. Go ikko K ristus riegadi, 
go gæccek mæcest legje, 
de alm ostuvai sigjidi
okt’ engel ja  nuft celki:
„Mon buorre saga m uittalam , 
mi galgga cuogjat buokaidi 
đuott’ il lon agalagat:
Dam bæive bæste digjidi 
dam buttes nieidast riegadi, 
dat rakis H æ rra K ristus.”

4. Dam saga diti il lodi 
buok alme soattevæ kka, 
ja  gitos lavllag lavllu si 
ja  engelin nu ft ceikke:
„Dal gitos lekus Ibm eli 
ja  rafhe lekus ædnami
ja  olbmui buorre miella!“
De gittop migis Ibm ela 
ja  maidnop H æ rra K ristusa, 
gi jabm em est miu besti!

Son bæsai juovlaidi sidi.
Boares Anta-Pier Jovna  læi buo- 

cam gukka. Doavter læi cælkkam: 
»Don ik mate dæ rvasm uvvat, don fert
ti k ja b m e t .« Algost i læm dat suotas 
Jovni gullat; dastgo diđi ja dovdai, 
atte son i læm garves jabm et. »Vai 
jab m e t  mbn galgam,« ju rdasi Jovna, 
go doavter læi m annam . » Ja  bm et, ja  
mu akka rieppo ja m anak  sidast.* 
(Jovna læi b ivddoham anest buoccam). 
»Ja mon im  læk garves jabm et, vuoi 
mu vaivana, gutte skiita rdegjim  nuor- 
ravuođa ja  olmaivuođa beividam sud
do ja  bæ rgalaga  balvvalusast. Maid 
galggam mon d a k k a t?« Jovna  i læm 
girjai guovllalamge dam rajest go rip- 
paskuviast bæsai, ja  da t uccan, maid 
son m annavuodast læi oappam, læi 
aigga juo  vajalduvvam . Ige gavdnum  
dam bivddoham anest i oktage, gutte 
iiföi mattam  suina sielo dile birra 
sardnot. R um aslas  bakcasak legje 
garrasak; mutto dal dovddogotte sielo 
bakcasak mæsta vel garrasæbbo. M ut
to de bodi okta bibalsadne su muittoi 
Dam læi son aigga juo  gullam, ja  dat; 
læi dat sadne: »Cuorvo m udnji  du
hædak bæive, ja  mon aigom bæstet 
du, ja  don galgak maidnot mu.«

De læi dego cuovgga-cuonan bag- 
j a n i s g o u i s u  sillui, go son jurdaOisgo- 
di daid sani ala. Son didi, atte H æ r 
ra  ies læi eælkkam dam. Son didi 
maidai, atte buok H æ rra  loppadusak 
læk duodak Ja  son algi dasto su 
hægjovuodas cada »euorvvot,« rokka
dallat, atte Ibmel sikkosi buok su su d 
doid erit barnes varas, atte son 
addaši andagassi buok Jesus diti. 
Ja  made æm bo son rokkakalai dade 
æmbo bagjani cuovgas su silloi, ige 
læm  gukka ouddalgo son sati cælkket: 
»Mon diedam, at:e m u lonestægje æl- 
la.« Go dasto bæivas bag jan i su sil
loi, de oini son buokten æra calmi- 
guim go ouddal. Son oini, atte buok 
su suddok legje m aksu juvvum  Jesusa 
varain. Son oini maidai Ibm ela famo 
ja  rakisvuoda nu f t  stuoresen, atte son 
roakka duostai b igjat su bærrašes dam 
H æ rra  gitti, gutte læ læskai ja  oarb- 
basi oudastinorastægje.

Skabm a bodi garra  biegain ja 
buollasin, ja abe sigadak ja barok cas- 
ke garrase t dam bavte vuostai, m an  

*alde dat sukkam buvre  cuogoi, gost 
Jovna  vællai. Olgobælde gulloi davja

šlabuia ja  riegja ju k k am  olbmuin. 
Mutto Jovna vaimost læi dal rafhe. 
»Vare mon bæsašim juovlaid doallat 
sidast,« lavi son hilljis jienain  cælkket. 
Ja  go vuostas juovllabæivve bodi, 
m uitta luvvui mietta fiskoværa dat sak
ka: »Jovna  jam i o d n ’iđđed klokka 7.« 
Son bæsai sidi juovlaid doallat.

Lokke, lækgo don garves vuolg
get — dam  agalaš, dam  ahnalaš sidi?

— —- 

r*? Juovlladærvuodak. e ^
F as t  læ okta jakke  vassemen ja 

nubbe  lakkanæm en. Juovlak læk ai
bas lakka. Buokak barggek dam  ala, 
atte oaggot oalle ilo dai muitto beivi- 
di, maid si vurddek. Juokkeha§ d a k 
ka nuft  burist go satta, vai havske- 
vuotta  bæsasi orrot sin lutte daid bei- 
vid. Juokkehas  vissa m uitta  engeli 
salma, maid dak lavllo, ja juokkeba§ 
vissa savva su siskaldasast, atte n u f t  
galgasi šaddat. — Mutto äaddago dat 
illo buok sajin  engeli salma mielde 
rakaduvvut?  »1«, vasteda vissa ju o k 
ke ju rdasæ gje  olmus. Dat illo i Sad
da buok sajin ovta lakai, nu f t  atte 
da t SaddaSi Ibmeli gudnen  ja  aldse- 
sek b u r i s ts i y d n a d ussa n .

Dat riftes illo satta læt lika bu
rist ovta ucca, fuones luggus siste, go 
stuora ja cabbat Siijatuvvum gardde- 
mid siste, ja  lika burist, go gonagas 
sloatast ja vel buorebutge. Mutto dam 
ilo i m ate  olmuS oaidnet lunclolaS 
calmiguim. I da t  illo læt rmft gidda- 
bæ nggajæ gje  cii|ain ja  æra calbmai-' 
cuocce dingain. Mutto dat buok dar- 
ba ilem us læ, atte juokke olmus, gutte  
goikka dam  riftes juovlla-ilo m aida i,  
ravasta  vaimo uvsa ja  luoitta Jesusa 
sisa juovllaguossen. Su, gæn diti 
dak boatte juovllabæivek dollujuvvu- 
jek, m uitton  dam  ala, atte son buvti 
migjidi dam vuostas juovlla-ilo. Son 
læ dat aidno, gutte satta ilo buk te t  
migjidi. Son i gæča dam mailmalas 
hærvvasvuocta ala, masa o lbmuk big- 
je t  buok doaivosek. I Jesus dast m ai
dege berust. Son rakista ædnamla§ 
gæfhevuoda; dastgo son læ r iegadam  
d am  siste. Dat vuostas, maid su cal- 
mek oidne, læi gæfhevuotta. Mutto 
daddeke njigje alme engelak vuolas 
lavllom diti dam  ođđa illo-lavllak 
duom »gæfhes« m ana r iegadæ m e diti. 
D at lad dat vuostas juovlla-illo.

Dat læ buorre ouddam æ rkka dam

ala, atte dat riftes juovlla-iilo i læk 
gidda-hænggajægje mailmalaš rigges- 
vuođast. Die læ  ouddagovva dam  il
loi, maid olmu§ oaidna sielo-calmi- 
guim. Damditi rakis lokke, jos don 
halidak juovlla-ilo doallat, mi læ  en- 
gelid salma mielde, de ale læge lossa- 
mielast, atte dust vaillo da t ja  du ot 
dingga, n u ft  atte don ik mate oaggot 
nu havsken, go datosik. Dam riftes 
juovlla-illoi æi darbasuvvu  makkege 
eriuoamasid. — Mutto jos don datok 
dam riftes juovlla-ilo, de rabas du 
vai mod, vai Jesus, gæn diti da t illo 
dollujuvvu, bæssa sisa, ja  son læ ok
ta daina, gutte satta ilo dudn ji  addet, 
ja  dat læ daggar, atte don ik halid  
dam masset. Dalle satak don salbrna- 
d ik tijægjin  cælkket: A lo n  luoba im
mu rakis sagjan, vaiko mu hæ ga dat 
mavsa§i. D aggar læ dat illo rakis 
usteb. Gæccalekop buokak dam  ala 
barggat, atte  dam ilo ogo§eimek juovl- 
la-illon, ja  dalle šadda dat vissaset I b 
meli gudnen  ja  aldsemek buristsivd- 
nadussan.

Savadedin ilola§ juovlaid buok 
blađe lokkedi ja erinoam ašet ustebidi 
ja  fulkidi, loapatam m on mu calla
ga m.

Sigerfjord, decemberest 1907
O t  la-Andras.

Gonagas Oskar læ jabmam.
Dam 9ad bæive dam manost bukte  
telegramak dam dieđetusa, atte min 
oudes gonagas Oskar II læ jab m am  
Dat diedetus vuostaivalddpjuvvui m ie t
ta min rika ciegrjales morrasin; d a m 
diti gessu juvvujeg je  plævgak gasko 
ko staggo sikke vuoleb ja  aleb olb- 
main. Dam mai]eb aige skibadi go
nagas saggarak. Mutto i oktage jak- 
kam, atte su loappa læi n u ft  lakka.

Okta telegram m a muittala, atte 
gonagasa jabm em riddo  læi gæpas. Go 
son læi hæga rottim, rokkadalai d ron 
nig vaimolagat.

Darolas hoffa aiggo 3 vakko ad 
net hoffamorrasa.

K ruvnap rin sa ,  gæn n am m a dal 
læ Gustav dat vidad, læ dakkam  os- 
kaldasvuoda vale. Su valljosadne læ: 
»Albmugin vanhem iæ dnam  oudast .«

Odda pappaskuvia.
Darogiel blađiu læ dam marjeb 

aiggai ollo callujuvvum maidai girko- 
lag agi birra. Ja  dat diettalas boatta 
dast, atte Norga statagirkost læ daina 
liiaijemuS jag in  læmag ollo naggatal- 
lam kristalasvuoda stuoremus oappo- 
gappa laga i  alde erinoamaeet papai ja  
professorai gaskast. Bisma H øch  rokke 
læi dat, gutte algost lækasti uvsa dam 
naggoi, go son cali su gir jos »Mod 
Strømmen* (Ravnje vuostai.) Dam r a 
jest læk ollo girkolas eoaggalmasak 
dollu juvvum , ja m anga arvvalusa læk 
ouddanboattam . Sivva dam  glrkkori- 
doi læ, atte m uttom ak m in theologa- 
laå professorak universiteta st ibmerdek 
ja  eilggijek basse callag æra lakai go 
luthrenalaå kristalagak læk ha r janam  
dam gullat. O uddam æ rka diti profes
sor M i c h e l e t  muittala su girjestes: 
»Boares bassevuođak ođđa cuovgga- 
se s t ,« 'a t te  vuostas Moses girje muitta- 
lus s ivdnedæm e birra i læk ærago ok
ta sivo ja  ibmelbalolas h æ rva tæ bm e 
boares babylonalas maidnasiu, ja  atte 
da t oasse Moses Jagast, mast dat s tuo
ra soabatus bæivve asatuvvui, i læk 
Moses aige callujuvvum; mutto læ duä- 
se okta alm ugm ainas. Sæm m a lakai 
na mata Michelet maidai suddoi jorra- 
læme, arka rakadæ m e ja  A braham  
historja. Profet Jonas girje  goöoda 
son dik tijuvvum  historjan.

Professor B randrud  celki ovta 
pappacoaggalm asast K ristianianiast ok
tober manost dam apostolalas osko- 
dovdastusa birra, atte olmug m anga 
saje dast i mate ibmerdet, mi læ oai- 
velduvvum. Dat oaggo galle bisotuv- 
vut, mutto dugge m uitton vanhem i 

ju rddag i  birra.
Professor Lyder Brun  muittala, 

atte vuostas heliudak bæive m uitta lus 
læ r ievdaduvvum  ige læk historjalaS, 
ige jake son atte m anna  oddasist rie- 
g a d a  gastast.

Professor Ording oapata, atte 
Jesus i læk duotta Ibmel, ja atte son 
i læk sakkanam  Bassevuoiijast, ja  atte 
su havddai  b ig ju juvvum  rutnag i ba- 
jascuoggelain. I loga  son minge ruh- 
masid bajascuoggelet, Jesusa almostu- 
sak m atta jægjides oudast læk dušse 
m uttom  lagak  oainatusak.

Dak 4 professora (papai oapa
tægje) gullek dam nuftgoccujuvvum  
ođđa theologiai, mi dade bahabu t læ

ollo m atta jeg jid  oggom min ædnam esb  
ge sikke papaid, oapategji ja ærai lu t
te. Go dille læ daggar, de i læk imag, 
atte ollok dam vuostai læk ferttim 
cuoggelet.

Okta cal a læ gieskad avisai cada 
m annam , dast bovddijuvvujek  olbmak 
ja nissonak sær v va t ođđa pappaskuvia  
asatet. Dam callag vuollai læk na- 
maidæsek bigiam 2 bisma, 74 papa 
ja  proavasa ja  196 æra olbma. Dak 
guokta  bisma læba Trom sa bisma 
Bøckm ann ja Thorkildsen Kristiansan- 
da bisma. Dak olbmak gavdnek dar* 
ba§laggan papaid  oaggot oapa tnvvut 
dam boares lu therana las  oapo mielde; 
mutto dasa darbasuvvujek  ruđak arvo 
mielde 20 d u h a t  k ruvna  jagest,  ja  
ju rd a  læ, atte dak ruđak galggek boat
te t  ævtodatolagat.

Oudes girkkominister H auge  oid- 
nn  maidai cal lem en bitta dam  birra. 
Son maidai oaivelda, atte læ darbag- 
las juoga maid dakkat, mutto son i 
mieda dam arvvalussi atte odda p a p 
paskuvia  galgga ceggijuvvut, mutto 
arvvala, atte professor Odland ja  p a p 
pa H ognestad  b igjuba universitet! oa- 
pa tæ gjen  daid ærai balddi; dastgo son 
balla, atte jos guokte pappaskuvia  gad
dek, de i gadda vuogas  boatte aige 
papaidi. Ovta særvvegoddest (gieldast) 
mattek !æt guovte lag an  olbmuk. M ut
tomak gaddek vainotet universiteta p a 
paid ia m uttom ak fast pappaskuvia  
papaid, ja  da t cakketa rido ovta sæ rv
vegodde lattoi gaskast.

Satta go okta kristalas læ t soeialista?
Dam gacaldnga du tke  Stocholrnast 
gieskad muttoJn kristalag coaggalma
sast. O vtaradalagat botte si dam ib- 
mardussi, atte duotta kristalas i mate 
gullat socialdemokratalag særvvai.

40 dimo jolla  siste.
Gieskad gavnai muttom dam ppa  »Ce- 
ments* II, kapt. Kristiansen, ovta 
dam pajolla  rievddam en abest ovtain 
olbmain, gutte læi juo  mæsta marje- 
m us hægast, ja  jolla læi mæsta diev- 
va cacest. Dat cajeti, atte olmai læi 
cađa n juoskam  sagga.

Si valdde olbma damppi, gost 
son arvostm uvai veha§ aige maijŋel. 
Dal oidnujuvvui, atte olmai læi Ruos- 
ga, mutto mati veha§ englasa ja  m u it
tali, atte son 40 dimo læi rievddam 
dam hæjos jollast.

Son muittali maidai, atte da t bar- 
kaskipa, man alde son læi, vuojoi;

damditi go okta æra skipa bodi bag- 
jeli murkost ja  garra  dalkest. Dat 
Ruogga buk tu juvvu i Kristianiai ja  big- 
ju juvvu i M ærraolbmai sidi, gost son 
farga  dærvasm uvai.

Ale nælggod givetid.
Gæca bærrai lægo du hæsta skuvvi- 
juYvuni.
Ale givsed ovtage spire
Væket juokke spire, mi du suogja-
lusa darbasa.

Dat bæggalmas
Galsapappa Eriksen oidnu dal occa- 
men Skedsmo papagielda.

Stuora likkotesvuodak
læk dam marjeb aiggai læmag mæra 
alde. Manga baikest diedetuvvu ski- 
pai ja  olbmui hæ vvanæ m e birra.

Mada-Norgast
m uttom  baikin æi læk vela 0330111 
gornid sisa. Gæcos gæse ja  cavca læk 
læmag arvek, ja  æi læk damditi gor
nid  oggom sisa. Ovta am tast lakka  
Kristiania læk bondek gillam vahaga  2 
miljon k ruvna  oudast, muittala okta 
Darogiel bladde.

Jaffohadde ain divrro.
H irbm os divras læ dal ællet, juokke  
diiigga mæsta læ divrrom; mutto buok 
baham us læ, go jaffogalvvo læ dam  
marjeb aiggai saddam  nu ft  madohes 
divras. Dabe Ŋordlandast m aksu dal 
čuottekilosas lidnesækka danska jaffo 
20 kr. groava jaffo ja  24 kr. fina ja f 
fo, ja  m uitta luvvu, atte ain divrro j a f 
fo. Likkolas læ Sam eædnam  fiskar, 
gutte bæssa dam divras jafo oaste- 
mest; dastgo gæseaige, go Ruogga boat
ta, de lonota son gulin jafo, ja  dam  
lakai sadda dat buok darbasærnus 
galvvo sudnji  halbbe.

Garradalkke oarjen.
Oarjen  læ læmag dam  marjemus vak- 
ko garradalkke ja  rnuottaborgga bæi- 
valagat. Okta ru tadam ppa , mi m an
na Kristiania ja  Skien gaskast, forlisi 
dam  12ad bæive dam manost Tøns- 
berga lakka. Dat m anai lassa ala. 
Manga lika rivdde gaddai. O lbm uk 
balatek, atte buokak (11 olbma) læk 
duggam.

Sahara mæcest
Afrikast læ okta jotte gavdnam  baca- 
tusaid m uttom  boares gavpugest, m ast 
legje govak ja  callagak.

Gonagas Oskar lika
balsatnerijuvvui l l a d  bæive dam ma- 
nost. Buok olggoædnam avisak rame- 
dek gonagasa ja  n am atek  maidai atte 
ærranæ bm ø N orga ja R uota  gaskast 
manai ra f  hala gat, dam diti go gonagas 
Oskar læi daggar buorre lundog ja jier- 
malaå olmai.

Jottelesrutadaiuppa »Lyra«
m anai lassa ala Brønnø nuorest; m u t
to bæsai erit alma vahagtaga .

Makset dal »Nuorttanaste!«
Mi læp ædnagidi saddim »N uorttanas
te « vælgas dam  jage; dastgo mi læp 
jakkam , atte si maksek ja g e  loapast. 
M uttom ak læk maidai loppedam dam  
dakkat  go læk dinggom. Mi dal j a g e  
loapast vuorddep, atte sikke si, gæk 
læk loppedam  ja dak ærak m akset sin 
vælgesek. Mana dal don, gutte die- 
đak, atte du blađđe i læk m aksujuv- 
vum, poastarappe lusa ja mavse dam 
ovta k ruvna  dokko.

Salledbivddo
bista ain æ dnag baikin sikke S am eæ d 
nam est ja  T rom sa am tas t  ja muttom
baikin vel Nordlanda amtastge. Mutto 
æi læk oastek galle sajes t ,  ja daina 
baikinge, gost læk oastek, læ hadde 
uccan.

»Nuorttanaste«
aiggo olgus-boattet maidai boatte 

jage ,  jos Ibmel rnigjidi ællem ja  dær- 
vuoda suovva. Sa v va mest lifci, atte æ- 
nebuk aigašegje doallat »N uorttanas te«

Nansen akka,
Eva Nansen læ jabm am  dam 9ad 
bæive dam  m anost gæppesvigest.

Suomaædnam stuoradigge
læ dal addam  laga, mast g i lddujuvvu  
Suom ast rakadet, oastet daihe vuovd- 
det alkohol-jukkamusaid. I læk dam

laga  mielde loppe adnet alkohol æra 
lakai go inedecinan, masinaidi ja  d u t 
kam rakkanusaidi.

Suom ast læ g a rrem jukkam uš  dalle 
nabbo g ilddu juvvum  aibas. Gal be 
mæsta lifci savvamest, atte maidai min 
rikast daggar laka asatuvvusi. Daidasi 
dalle cielgos olmus bæssat muoses jo t
tet dam pai mielde. Dal dat galle læ 
dam  lakai, atte gutte vuostas pladsast 
i sate jottet, fertte davja  —  oaggo juo 
dag ja t — baha gillat jukk id  diti. Dil
le erinoamaOet vuodnadauipai 3ad ja 
2be pladsast cielgos ja  rafhalaš olb- 
muidi læ juo  bænta dego belvetest. 
Garro, snoallam ja juokke lag an  mæn- 
nodæ bm e gulla bæive dappeti. Ja  dast 
fertte olmu§ cokkat ja  guldalet buok, 
ja  jos nokkat galgga bigjat, de i læk 
rafhe  oaggorøest. V idne ja vuolla 
vuvddu juvvu  ijai mietta daina mæra 
alde jotte samlagain.

Odda ruosalas avisa laka.
Odda avisa- daihe prenttem  laka vurd- 
du juvvu  dal Ruosaædnam est. Dam 
aiggo mus læ hettit  vuostehagolagai 
blaiđid moaittemest daihe laittemest
rađđetusa gævatusa; ja dam la g a  miel
de æi galga bladek oaggot lobe muit- 
talet R uosaæ dnam  vælge ja ruttadili 
birra; da t gieldda maidai muittalæ- 
mest dai aši birra, mak ouddan læk 
stuora coaggalmasain, jos politiain 
dasa i addu juvvu  loppe. Dam laga  
bagjelduolbm am  rangas tuvvu  giddaga- 
sain okta jakkai ja daggar bladek 
mattek maidai g i lddu juvvu t boatte- 
inest.

Pøastainæister
Ham m erfestast ,  Tegelsen, læ ouddan- 
buktarn dam  arvvalusa, atte ođđa r u 
ta rakaduvvu, mi galgga H am m erfes ta  
ja  Jakkovuøna  gaska jottet. Vuost 
goit juokke guovte vakko gæcest ja g e  
mietta.
Olgusgolatus daggar darnppajottem i i 
sadda bagiel kr. 3000,oo jagest,  go ad- 
nu ju v v u  »Mylingen* sturosas dam ppa  

Gal Jakkovuodna ja  dak æra 
vuonak dobbe boaitobælde darbašekge 
dam pa, G ukka  læk dak vuonak sub- 
m ijuvvum .

Hæjos aigek Amerikast.
T elegram ak muittalek, atte aigek læk 
dal hæjo Amerikast. Æ dnak  olbmuk 
maecek fast ruoktot Europai. Dam 
la s  decem ber vulgge 8 stuora dam pa 
Newyorkast, man alde legje 12000 
pasešera, ja dam  m aŋem uš vakkost 
vulgge oktibuok 70,000 olbmu. Siv- 
van dam olgusvagjolussi galgga læt 
bargo tesvuotta.. Æ na§ oasse daina, 
gæ k Amerika guđđek læk Skandina- 
valagak.

Okta darolas
barkaskipa  læ du§sam garra  dalkest 
L yngør olgobælde. 24 olbmu dusse, 
ja  okta ruotalaš barkka fast du§§ai 
Jom fru lan d a  olgobællai 14 olbmain.

Gonagas Oskara maijeniiiš sanek.
Gonagas jam i sodnabæive dam 8ad

december dimo 9 ja  10 m inuta  oudd. 
gaskabæive. L av v a rd ag a  dimo 2 maip 
rjel gaskabæive sarnoi gonagas su ma- 
i]emuš sanides. Son rabasti calmides* 
dovdai sin, gæk su birra čuggu ja 
celki: H bm el buristsivdnedifci din
b uokaid .« D ronnig  Sofhie celki dasto 
gonagassi: »H æ rra  aiggo du doalvvot
cađa. Su arbm o læ s tuores.« Gonagas 
vastedi: »Læ gal su a rbm o stuores.«

Dronnig  sogjalatti jecas su ala 
ja  savkastalai daid bibalsanid: »Jesus 
Kristus, Ibm el barne varra buttesta 
buok suddost .« Gonagas celki dasto 
euogjelet: »Gitos Jesusam.« — Dak 
legje su m ar |em us sanek.

Hav ve-Norgast
javkai muotta dam ja g e  gukka. V a i
ko læk juo juovlak farga. Dabe Nord- 
landast aido varin  oidnu veha§ 
muotta. N u f t  læi maidai T rom sa ja  
S am eæ dnam  amtast.

Mutto Troandem  rajest oarjas læ 
nuft  ollo muotta, atte dolla vavnok 
senkijek mangai dimoid niuottag gæ- 
Oeld. Ovta baikest læi muotta bæl’- 
nub" meter ciei]o.

Maggar dalke ini dam dalve oaggop.
Doavter Bruno Burget læ gieskad 

olgusaddam ovta dalkkekalendera , mast 
son muittala, m aggar  dalke mi oaggop 
boatte jage . Mi oaggop jag es t  1908 
13 garradalkke-bæive, namalassi 3ad 
ja  l8 a d  januar ,  2be ja  12ad februar. 
2be ja  18ad marts, las , 16ad ja  30ad 
april, 16ad ja  30ad mai ja  14ad ja 
28. juni. E r inoam as  garas galgga 
dalkke læt 2be februar, 2be marta ja, 
la s  april. I)ai beivid læ æ d n am d o ar
gastus, dollavarreeollum j.n.v.

Ođđajakke algga ja lakas ja  vaces 
beiviguim, mutto coaskes fal læ. 6ad 
jan u a r  rajest læ  dalkke stoarbmai ja- 
s taåesmættom.

Okta Schweizast asse dalkkepro- 
feta — okta allanalag olmai læ aig- 
ga juo  diedetam, atte boatte dalvve 
sadda coaskes ollo muotta gin.

Dal galggabetet
vissalet dm ggot »Nuorttanaste* boatte- 
jakkai. Cajeteket dal Samek, atte di 
rakisteket din gieladek ja aibašeket 
dieđo, Samegilli læk n u f t  uccan bla
dek, atte dak berrijek bæssat juokke 
Sabmelaš dalloi.

M annet dal dam ja g e  loapast 
poastarappe lusa ja  d inggujeket goab- 
basak Samegiel bladid.
»Nuorttanaste* calle, prentejægje ja olgusad-
de læ G. F. Lund, Sigerfjord Vesteraalen.


